
UUM ONLINE: Putrajaya - Kluster Politik, Keselamatan dan Pengajian Antarabangsa, Majlis 
Profesor Negara (MPN) dengan kerjasama Bahagian Penyelidikan Jabatan Perdana Menteri telah 
menganjurkan Perbincangan Meja Bulat (RTD) Siri 1/2017 bertajuk "Pentadbiran Trump: Isu dan 
Cabaran Kepada Malaysia” di Bilik Mesyuarat Eksekutif MPN di sini semalam. 
 
RTD ini mengupas dan membincangkan dasar Presiden Amerika Syarikat (AS) ke-45, Donald 
Trump dalam aspek diplomasi dan keselamatan, serta politik ekonomi di rantau Asia Tenggara 
terutama kesannya kepada Malaysia. 
 
RTD ini turut menyentuh mengenai hubungan AS-China, AS-Timur Tengah dan AS-Asia 
Tenggara serta melihat kesan dan kestabilan rantau Kesatuan Eropah (EU) selepas pilihanraya 
Perancis, Mei nanti. 
 
Selain itu turut dibincangkan hala tuju dasar luar Malaysia terhadap dasar pentadbiran Presiden 
Trump yang dilihat berubah-ubah. 
 
Antara yang menyertai RTD ini ialah Naib Canselor, Prof Dato' Seri Dr Mohamed Mustafa Ishak 
selaku Ketua Kluster Politik, Keselamatan dan Pengajian Antarabangsa MPN; Ketua Pegawai 
Eksekutif (CEO) MPN, Prof Datuk Dr Raduan Che Rose; Timbalan Ketua Pengarah JPM, Dato 
Rani Ismail Hadi Ali dan Prof Dr Kamarulnizam Abdullah, Ahli Jawatankuasa Kluster Politik, 
Keselamatan dan Antarabangsa, MPN, selalu Pengerusi RTD. 

